
« Xızmet etkil udayına xalıq ushın » Berdaq  Ǵarǵabay  ulınıń  197-jıllıǵına arnaladı
      “Xızmet etkil udayına xalıq ushın”
 Berdaq  Ǵarǵabay  ulınıń  197-jıllıǵına arnaladı
       XIX  ásir qaraqalpaq klassik shayirlarınıń biri   Berdaq Ǵarǵabay ulı esaplanadı. Ol óziniń “Ómirim” qosıǵında óziniń avtobiografiyasın qaldırǵanın kóremiz. Berdaq  shayır  1827-jili Ámiwdárya  Aral  teńiziniń  quyar  jerindegi  (Aqqala  degen  jer)  túslik jaǵasındaǵı Quwlı kól degen awılda kútá jarlı  semyada tuwılǵan. Berdaq jas waqtınan awır turmıstıń qısıwmetlerin bastan keshiredi. On jasqa kelgende ata-anasınan jetim qalıp, awıldıń malın baǵıp, shopan bolǵan. Berdaq Aral teńiziniń túslik jaǵasında sharwa hám balıqshı semyasında tuwılǵan. Onıń ákesi Ǵarǵabay, Ǵarǵabaydıń ákesi Qoshqarbay, Qoshqarbaydıń ákesi Tınet. Yaǵnıy Tınet Berdaqtıń babası bolıp esaplanadı. Ata-babanı biliw Qaraqalpaqlarda burınnan kiyatırǵan dástúr bolǵan. Ol dástúr boyınsha hár bir adam jeti atanı biliw kerek deydi. Biraq Qaraqalpaq jıraw baqsıları óz ata babaları tuwralı maǵlıwmat bergende bes atadan arǵı jaǵın bilmeydi.
                                                     Berdaqtıń  balalıǵı
    Úylengennen keyin Ǵarǵabaydıń jetim balalarınıń  kún kórisi biraz jaqsılanadı. Ǵarabaydıń bul sońǵı hayalınan Berdimurat (Berdaq), Fazılbek, Berdibek, Qállibek degen tórt balası boladı. Berdaq solay etip, 1827-jılı Ámiwdáryanıń quyar ayaǵında, Aral teńiziniń  túslik jaǵasında Aqqala degen jerde dunyaǵa keledi. Biraq Ǵarǵabaydıń sońǵı hayalınan tuwılǵan tórt balanıń  úshewi qaytıs bolıp Berdimurattıń bir ózi qaladı.
      Berdaq 7-8 jaslarınan-aq awıllıq mektepke qatnap oqıydı. Ol kishkentayınan-aq shaqqan, ziyrek bolıp adamlardıń kózine túsedi. Biraq ol on jasına kelgende ákesi de, anası da dúnyadan ótip jetim qaladı. Bul kútilmegen jaǵday jas bala Berdimurattıń birden jasawınıń qıyınlasıwına sebep boladı. Jetim qalǵan Berdimurat óziniń  ákesi menen tuwısqan adam Qoshqarbaydıń Nayzabay degen balasınıń qolına baradı. Biraq Nayzabaydıń hayalı Berdimurattı ońıstırmaydı. Ol eń aqırında óz awılınıń  ılaq-buzawın baǵıp, kúnde keshte úyme-úy, gezekpe-gezek qonıp kún keshiredi. Berdaq (Berdimurat Qarǵabay ulı) bir qatar maǵlıwmatlarǵa hám Berdaqtıń ayırım shıǵarmalarında - «Xorezm», «Ayralıq» hám t.b orın alǵan dáreklerge qaraǵanda Qarǵabay Berdaqtıń   atasınıń   qarapayım xalıq awzında aytılıp júrgen atı bolıp, al kitabıy nusqadaǵı atı Xalmuxammed, dep atalǵanı kórsetiledi. Atası kámbaǵal kún keshirip, balıqshılıq hám diyqanshılıq penen shuǵıllanǵan. Atası onı dáslep awıllıq meshittegi mektepte oqıtqan. Keyin ol Aral teńizi átirapına belgili bolıp atı shıqqan, sol zamandaǵı bul úlken máskanı bolǵan Qaraqum iyshan medresesinde tálim alǵan. Berdaq ele jas waqtında ata-anası qazalanǵannan soń oqıwdı dawam ete almay, kún kóriw táshwishleri menen biraz bánt bolıp, balıqshılıq, gezi kelgende diyqanshılıq, solar menen qatar baqsı-shayırlıqtı da kásip etken. Ol óziniń bir qosıǵında «Kórdim Xorezm, Buxardı, Atı shıqqan sháhárdi», dep jazǵanına qaraǵanda Berdaq sonǵı waqıtları óz bilimin tereńletiw ushın Xiywa, Buxara sháhárlerinde bolıp qaytqan. Óziniń kitabıy sawatın, diniy, ilimiy bilimlerin Xiywa, Buxara sháhárlerinde hám qaraqalpaq axunlarınıń sáwbetlerinde jetilistirgenin onıń ómiriniń aqırına taman jazǵan «Shejire», «Xorezm hikayatı» hám basqa da bir qatar shıǵarmaları ayqın kórsetedi. Berdaq qartaya kele Qaraqum iyshanǵa qol berip suwpı boladı.
	     Berdaqtıń  jasliǵi
     Berdaq jas waqıtlarınan baslap qosıq shıǵara baslaydı. Ol dáslep birewlerdi maqtap, birewlerdi dálkeklep qısqasha qosıqlar shıǵaradı. Awıllarda toy bolǵan jerge barıp "Toy baslar", "Bet ashar" qosıqların aytadı. Sóytip kem-kemnen "Berdaq shayır", "Berdaq baqsı" degen ataqqa iye bolıp dańqı jurtqa jayıla baslaydı. Mal baǵıwdan qutılıp, el aralap qosıq aytıp, shayırlıq sóz óneri menen kún kóretuǵın boladı.  Berdaq shayır 23 jasında Múyten urıwınıń keń tanaw tiyresindegi Baymanqul degen kisiniń Bayıtqan degen qızına úylenedi. Shańaraq tiklegennen keyin onıń Aytmuxammed (adamlar onı Ayteke dep ataǵan), Názibek degen eki balası, Húrliqa, Húrliman, Ayımxan hám Biybixan degen tórt qızı boladı.
Olardiń ishinde Húrliman degen qizi áke jolın quwalap, belgili "qiz baqsi" bolıp, elge tanilǵan.


                                             Berdaqtıń orta jasliǵı
Berdaq shayır orta jaslarǵa barǵanda hayalı óledi. Onnan keyin ol Qostamǵalı urıwındaǵı Barlıbay degen kisiniń  Baǵdagúl degen qızına úylenedi. Sońǵı hayalınan shayır Gúlimxan, Jarımxan degen eki qızlı boladı. Berdaqtıń ulları menen qızlarınan dóregen urpaqları, aqlıq-shawlıqları kútá kóp. Olar sońǵı waqıtlarǵa shekem Moynaq rayonında, Qazaqdárya, Terbenbes jaqlarda, Qaraózek, Taxtakópir, Shımbay rayonlarında turadı. 
  	
                                                Berdaqtıń ata-babaları
       Berdaqtıń aqlıq-shawlıqları, áwladları, shayırdıń jasaǵan jerindegi qatıqulaq adamlardıń hár qıylı ekspediciyalar dáwirinde bergen maǵlıwmatlarına qaraǵanda, Berdaq shayırdıń babası Tınet degen adam bolǵan. Tınettiń ákesi Bekbiy, Bekbiydiń ákesi Xojaqul. Tınettiń Boranbay, Baytemir, Baltabay degen úsh balası bolǵan. El ishinde Baltabay, Bektemirlerdiń qanday adamlar bolıp ótkenlikleri haqqında maǵlıwmatlar joq. Al, Boranbaydıń Ǵarǵabay degen, Qoshqarbay, Mayanbay, Sáńgirbay degen tórt balası bolǵan. Eń úlkeni  Ǵarǵabay – yaǵnıy Berdaqtıń ákesi kembaǵal turmıs keshirgen. Ámiwdáryanıń Aral teńizine quyar salalarınıń biri jaǵasında Aqqala, Quwlı kól degen jerlerde jasaǵan. Bul jerlerde tiykarınan qaraqalpaqlardıń Múyten, Qoldawlı urıwları tirishilik etken. Ǵarǵabaydıń - Ótepbergen, Nurmaq, Ermaq, Jámet hám Serbaba degen balaları bolǵan. Balalarınıń aldı er jetip, jigit bola kelgende Ǵarǵabaydıń hayalı qaytıs boladı. Ǵarǵabaydıń kún kórisi burınǵıǵa qaraǵanda qıyınlasadı. Aradan kóp waqıtlar ótkennen keyin baspanasız qalǵan bes balanı asıraw ushın Ǵarǵabay Múyten urıwındaǵı ózindey jarlı kisiniń Qarqara degen qızına úylenedi.
   XIX ásir qaraqalpaq ádebiyatı tariyxında óz ómir jolın óz qolı menen jazıp qaldırǵan birden-bir shayır Berdaq boldı. Shayır ózi dúnyaǵa kelgennen baslap ómiriniń aqırına shekem ómir tariyxın xronologiyalıq tártipte qaldırǵan «Ómirim» atlı shıǵarması onıń ómir jolların belgilewde úlken tariyxıy dokumentallıq xarakter iyeleytuǵın shıǵarması.
Bunnan tısqarı Berdaq shayırdıń kóp-kóp lirikalıq hám epikalıq dóretpelerinde de onıń ómirine, dóretiwshilik xızmetlerine baylanıslı kóp-kóp qımbatlı faktler hám maǵlıwmatlar bar. Sonıń ushın shayırdıń ómir tariyxın, dóretiwshilik iskerligin úyreniwde birinshi derek bolıp Berdaq shayırdıń óziniń shıǵarmaları bolıp esaplanadı.
Berdaq shayır barlıq shıǵarmaların óz qolı menen jazıp dóretti. Bul arqalı ol óz zamanı ushın XIX ásirdiń úlken kórkemlik enciklopediyasın jarattı. Sonıń ushın shayırdıń jeke ómiri, dóretiwshilik xızmetleri haqqındaǵı anıq tariyxıy faktler shayırdıń óz qolı menen jazıp qaldırǵan miynetlerinde saqlanǵan.
Ekinshi, Berdaq shayırdıń ómirine dóretiwshilik xızmetlerine baylanıslı materiallar birinshi gezekte baspada bastırıp shıǵarıw hám ol ullı miyrastı izertlew dáwirinde ilimpazlarımız tárepinen, onıń tuwısqan tuwǵanlarınıń, shayırdı kórgen, onıń  menen birge jasaǵan zamanlaslarınan anıqlap juwmaq shıǵarǵan, shayır dóretiwshiligine birinshilerden bolıp ilimiy juwmaq jasaǵan filologiya ilimlerinin, doktorı Nájim Dáwqaraev óziniń 1950-jılı orıs hám qaraqalpaq tillerinde baspadan shıǵarılǵan «Berdaq shayır» atlı kitabının, «Berdaq shayırdın ómir bayanı jóninde» degen bóliminde: «Berdaqtın ómiri jónindegi maǵlıwmatlar Berdaqtı kórgen, Berdaq tuwralı onın dóretiwshiligi jóninde kóp nárselerdi biletuǵın qándekli Yaxıya molla (1941-jılı 86 jasında óldi) hám Qutlımurat begler begi (1942-jılı 93 jasında óldi) jáne de Moynaq rayonınıń Qazaqdárya awıllıq kenesinde jasaytuǵın ǵarrılardan jazıp alındı»-dep maǵlıwmat berdi.
Berdaq shayırdın ómiri hám dóretiwshiligi haqqında qaraqalpaq xalqındaǵı kóp-kóp legendalıq ápsanalıq gáplerden tısqarı Berdaq shayır haqqında ózbek, qazaq, túrkmen xalıqlarınıń awızeki xalıq dóretiwshiliginde kóp ǵana qosıqlar, ertekler, ápsanalar legendalar jaratılǵan. Bul ádebiyat tariyxında úlken waqıya boldı.
Shayırlıqta Nawayını, Maqtumqulını hám t.b. kóp sóz sheberlerin ustaz tutqan. Túrkmen xalqının ataqlı baqsısı Górbaqsıǵa shákirt bolǵan.
Sonıń menen  qatar Seydalı shayır basshılıǵındaǵı kóp qazaq xalıq aqınları Berdaq shayır ustazımız dep húrmet etken.
Berdaq shayır 1900-jılı 73 jasında qazalanıp, Qaraqum iyshan qábiristanına jerlenedi.
                           Berdaq shayır haqqında izertlewler.
Berdaq bir qansha waqıt medresede oqıp, sawatin ashqan. Óz dáwiriniń bilimli,  sawatlı  adamlarıınan  bolǵan.  Ol  óz  zamanınıń  basqa  shayırları sıyaqlı  bilimin  óz  betinshe  tereńletken,  kóp  úyrengen  hám  qatıqulaq adamlardiń, talant iyeleriniı shiǵarmaların jaqsı bilgen hám ózlestirgen. Oniń  shayırlıq  talantın  jetistiriwde  ataqlı  qaraqalpaq  shayırları  Kúnxoja, Ájiniyaz hám tuwısqan xalıqlar shayırlarınıń da úlken tásiri bar. Berdaq  shiǵarmaları  hám  xalıq  awızındaǵı  áńgimelergen  qaraǵanda oniń  shayırlıq  talantı  erte  oyanǵan.  Shayır  Xorezmniń  kópshilik  jerinde bolǵan, shayırlıq penen bir qatarda baqsıshılıq etken, jaqsı sazende bolǵan.
                 Xiywa   xanlarınıń   ayawsız   zulımına   qarsı  qaraqalpaq  xalqınıń    qatań   gúresi- XVIII  ásirdiń   aqırında    hám  XIX  ásirdiń   birinshi   yarımında   bul  gúrestiń   oǵada   kórnekli   ideologları   bolǵan   Jiyen  jıraw,   Kúnxoja    hám   ásirese,  Berdaq    (1827-1900)  usaǵan   oǵada   jaqsı  xalıq  shayırların   dóretti.  Bul  shayırlar   ózleriniń   qosıqları   hám   poemalarında   eziwshi   xanlar  menen   olardıń   malayların,   feodallardı,    ruxaniylerdi   áshkaraladı,  bul  shayırlar   xalıq   azatlıq   gúresleriniń   qaharmanların   táriplep,  xalıqtıń   qayǵı-hásiretlerin   jırladı  hám   xalıqtı   birlesiwge   shaqırdı.   Berdaq   usınıń   menen   birge   qaraqalpaqlardıń    birinshi   tariyxshısı  da   bolıp    tabıladı. Berdaq (Berdimurat) shayır (Berdaq baqsı) Ǵarǵabay ulı (1827—1900) qaraqalpaq xalqınıń XIX ásirdegi xalıq shayırlarınıń eń ataqlılarınan bolıp esaplanadı. Qaraqalpaq shayırı Berdaq dóretiwshiligin izlew, jıynap bastırıw 1939-jıllardan baslap úlken ǵamxorlıq penen qolǵa alındı. Ásirese Berdaqqa ádebiyat izertlewshilerdiń dıqqatı 1941-jıldan baslap kúsheydi. Berdaqtıń shıǵarmaları oqıw kitaplarına kirip ádebiyat sabaǵı bolıp mekteplerde oqıtıla basladı. Berdaq shıǵarmaları tuwısqan respublika xalıqlarınıń tillerine awdarılıp, kópshilikke málim boldı. 
Berdaq tek bir ǵana shayırshılıq ónerine iye bolmastan, qosıqshı hám baqsı bolǵan. Ol eń dáslep qosıq aytıw hám baqsıshılıq qılıw ónerin iyelep, keyin shayırshılıqqa kóshken. Ol baqsı sıpatında dástanlardı aytqan. Ol xalıq dástanların hám óziniń shıǵarmaların duwtarǵa qosıp aytıwı arqalı  Berdaq baqsı degen laqapqa iye bolǵan.
XIX ásirde qaraqalpaq xalqınıń ádebiyat tariyxında ólmes kórkem sóz dóretken, Berdaq shayır bolıp esaplanadı.Berdaq Aral teńiziniń túslik jaǵasında sharwa hám balıqshı semyasında tuwılǵan. Onıń ákesi Ǵarǵabay, Ǵarǵabaydıń ákesi Qoshqarbay, Qoshqarbaydıń ákesi Tınet. Yaǵnıy Tınet Berdaqtıń babası bolıp esaplanadı. Ata-babanı biliw Qaraqalpaqlarda burınnan kiyatırǵan dástúr bolǵan. Ol dástúr boyınsha hár bir adam jeti atanı biliw kerek deydi. Biraq Qaraqalpaq jıraw baqsıları óz ata babaları tuwralı maǵlıwmat bergende bes atadan arǵı jaǵın bilmeydi.
         Berdaqtıń baqsı ekeni haqqında Berdaqtıń óz sózi menen dáliyillep ótemiz. Berdaq Qońırattıń arqa átirapında Qaratúp degen jerge barıp, kók egin piskennen keyin dán alıw shárti menen toǵız batpan tarıǵa bir aqsham qosıq aytıp bergen. Ol waqta aq egin, kók eginniń pisiwine qarap nesiyege qosıq aytıw tek Berdaq ǵana emes, sol waqtaǵı barlıq baqsı Jırawlar ushın xarakterli nárse bolǵan, Xalıq kópshiligi jıraw-baqsını tıńlaǵısı keledi, biraq jırawǵa tólewge tayar pulı bolmaydı. El aralap kún kórgen baqsı jırawlardıń da ótkendegi jaǵdayı awır bolǵan. Mine usınday jaǵdayda Qaratúpke tarı egip otırǵan jigitler nesiyege qosıq aytqızıp, qırmannıń waqtında toǵız batpan tarı beremiz, dep kelisedi. Biraq olar sońınan wádesin buzadı. Buǵan Berdaqtıń qáhári kelip, tarı bermegen jigitlerge Qosıq shıǵaradı. Bul qosıq kepshilikke tezden tarap ketedi. Onnan keyin jigitler Berdaqqa beretuǵın wádeli tarısın tólep, taǵı da basqa sıylıqlar beredi. Berdaqqa bergen awız bastırıqtıń paydası bolmaydı, Berdaqtıń «Qaratúptiń qırmanı» degen qosıǵı elge tarap ketedi. Bul qosıqtan mısal keltireyik;
Qara túptiń qırmanına,
Berdaq baqsı miyman boldı
Toǵız batpan qızıl tarı
Jigitlerden inam boldı,
Jigitler boldı shaytanday

Men júrmen elge qaytalmay
Ernazardı erlik etti,
Siyserige kúshi jetti,
Onserisi qayda ketti,
Qayta-qayta kele berdim,

Berdaq baqsı bolıp júrgende xalıqtıń awızeki ádebiyatın jıynaw menen de shuǵıllanǵan. Berdaq óziniń shıǵarmalarında bul tuwralı mınaday maǵlıwmattı beredi.                                    Qolıma duwtar alǵanda, 
Aqdárya betke barǵanda,
Bir qıssanı oqıǵanda,
Bir waqıya bolǵan eken.
Oqıp shıqtım -qayta-qayta,
Júrdim onı ayta-ayta,
Kóp jıllar oylap júrgen
Jaqsı jamandı bilgen soń,
Jasım ellige kelgen soń.
    Bul qıssaǵa kewil qoydım. 
                                          Berdaqtıń didaktikalıq oy pikirleri.
         Berdaq shayır sıpatında shayırlıq illetlerdi, sotciyallıq túyin máselelerdi sheshiw jollarınıń biri sıpatında  jaqsı pazıyletlerdi, júris turıs normalardı ,iyman-insap, miyrim-shápáát, sezimlerin tárbiyalaw dep esaplaydı. Bul tuwralı onıń “Qashan ráhátlanadursań?”, “Jaqsıraq”, “Balam”, “Xalıq ushın”, “Bilgeysiz”, “Nadan bolma” sıyaqlı kóp sanlı qosıqalrı  guwalıq beredi. Olarda  jeke adamnıń minez-qulqı, jámiyette ózin tutıw ádeplerinen baslap onıń miynetke jámiyetke, ozinıń azamatlıq parızlarına, ruwxıy turmısqa qatnasları, neke shańaraq máselelerine kóz-qaraslar máselelerine deyin qozǵaladı. Berdaqtıń násiyatı tek óz dáwiri ushın ǵana emes, al biziń zamanımızda da óz áhmiyetin joǵaltqan joq. Sebebi ol kótergen jaqsılıq hám jamanlıq, miyrim-shápáát hám zulımlıq, qayır-saqawat, iyman-insap, ádep-ikram máseleleri biziń kúnlerimizde de zárúrli  hám ulıwmainsanıylıq  máselelerden bolıp turıptı. Sonıń ushın da Berdaqtıń aqıl-násiyat qosıqları bızıń zamanımızda jańasha jańlaydı, jańasha oy pikirler tuwdıradı, onıń ústine bul qosıqlardıń  joqarı kórkemligi olardı túrli dáwir sınaqlarınan alıp ótip, hár bir zaman talaplarına jaramlı etedi.
                                Berdaq lirikasında zaman teńsizliginiń súwretleniwi.
         Berdaq miynetkesh xalıq ortasınan shıqtı hám sol xalıqtıń kórer kózi, sóyler sózi boldı. Xalıqtıń ańsaǵan ármanı- Berdaqtıń ármanı edi.Sonlıqtan  da, ol sol xalıq penen  bekkem baylanısta   boldı.Sol ushın da onıń:”Berdimurat xalıqtı, xalıq Berdaqtı, jalǵızınday kórer jannan jaqsıraq” dep aytıwı haqıyqat shınlıq edi.  Berdaq óziniń kóp ǵana lirikalıq qosıqlarında  óz dáwiriniń oǵada áhmiyetli  sociyallıq máselelerin ortaǵa qoydı. Xalıqtıń tilek maqsetlerin, jaqtı ómirge umtılıwın, ádilsizlikke, huqıqsızlıqqa   narazılıǵın sáwlelelndirdi.
       Solay etip Berdaq lirikasınıń baslı teması  xalıq táǵdiri,onıń awır kún kóriwi, jaqtı turmıs ańsawı boldı. Bul ideya shayırdıń, ásirese “Pana ber”, “Bolǵan emes”,  “Zamanda”, “Bıyıl”, “Salıq”qosıqlarında ayrıqsha kúshli  súwretlengen.

Qaraqalpaq posar boldı,	Oylasam bul dúnya biypayan eken,
Shólistandı basar boldı,	Danıshpan isi xalıqqa kóp zıyan eken,
Neshe qırdan asar boldı,	Baylar-túlki, qasqır, xalıq qoyan eken,
Xalıqqa aqıl dana ber.    	Qarańǵı qaplaǵan qayǵı zamanda.  (Zamanda)
	      Birewler bar kútá jarlı,
                                  Talaǵan onıń barını,
                                   Nanǵa toymaǵan qarını,
                                    Solarǵa óziń pana ber. (Pana ber)
                     Berdaq shıǵarmasında hayal-qızlar tematikasınıń sáwleleniwi.
  Feodallıq jámiyette ústemlik etken  ádalatsızlıq, nızamsızlıq, gónergen úrp-ádetler, hayal-qızlardıń turmıs muxabbat erkinligine, jámiyetlik turmısqa aralasıwına múmkinshilik bermedi. Berdaq progressiv oy pikirdegi shayır sıpatında zaman dárejesinen artta qalǵan patriarxallıq  tártiplerge qarsı shıqtı.Ol hayal-qızlardıń óz súygenine  qosılıwı, erkin ómir súriwi ideyasın kóterip, qaraqalpaq hayal-qızlarınıń  bas erkinligin árman etip atırǵan shayır boldı. Tikkeley hayal-qızlar temasına arnalǵan Berdaqtıń  onlaǵan shıǵarmaları bar. Bulardıń bárinde de shayır sol dáwirdegi kózi jaslı, júregi sherli qaraqalpaq  hayal-qızlarınıń haqıyqat tárepdarı sıpatında kózge túsedi. “Oylanba”, “Zamanda”, “Kelin” qosıqlarında Berdaq hayal-qızlardıń  adam shıdamaslıq awır jaǵdayın aytıw menen birge, olardıń bas erkinligine iye bolatuǵın keleshek dáwrandı árman etedi. Shayır “Kelin” qosıǵındaı;
Qorlıq azap, kórgen kúnim,
Qapalıqta ótti túnim,
Erkin shaǵlap,
Qapalıqta tursań kelin...
       dep jazıp hayal-qızlarǵa ayanısh sezimlerin bildiredi.
 Shayırdıń shıǵarmalarında onıń sol dáwirdegi tártiplerde, hayal-qızlardı tek oshaq basınıń adamı dep qarawshı feodallıq kóz-qaraqa pútkilley qarsı bolǵanınday ayqın kóremiz.
Berdaq hayal-qızlar huqıqı, teńligi haqqındaǵı pikirleri boyınsha óz zamanlaslarınıń  kópshiliginen alda boldı. Berdaq bul tuwralı  batıl, progressiv,demokratiyalıq pikirler ayttı, hayal-qızlarǵa húrmet, súyispenshilik sezimlerin bildirdi, olardıń pákligin, gózzallıǵın jırladı.
                        Berdaqtıń tariyxıy temadaǵı poemaları.
Berdaq óz xalqınıń tariyxı, ótkendegi ómiri menen jaqsı qızıqqan shayırlardıń biri bolıp tabıladı. Shayırdıń qálemine tiyisli “Shejire”, “Xorezm”, “Amangeldi”, “Aydos baba”, “Ernazar biy” poemaları usınıń bir dálili bola aladı.
Álbette , Berdaq barlıq tariyxıy faktlerdi dálme-dál súwretlemese de, xalıqtıń táǵdirinde úlken  iz qaldırǵan iri waqıyalardı óziniń túsininginshe sáwlelendirgen. Sol ushın da qaraqalpaq xalqınıń tariyxın izertlewshi  belgili  ilimpazlar Berdaqtıń bul poemalarınıń tariyx ushın oǵada bay materiyal beretuǵın shıǵarmalar ekenin ayrıqsha atap ótedi.
                     Berdaqtıń “Shejire” shıǵarması.
Kúnshıǵıs ellerinde óz xalqınıń mádeniy tariyxı haqqında shejire jazıp qaldırǵan alım hám shayırlar kóp.Solardıń arasında Berdaq ayrıqsha orındı iyeleydi. Bul “Shejire”niń ózgesheligi sonnan ibarat, onda qaraqalpaqlar tariyxı birinshilerden bolıp jazba nusxada  qalǵan. “Shejire”ni shın mánisindegi tariyxıy shıǵarma sıpatında  qaramaǵan menen qaraqalpaqlar tariyxı haqqında eń dáslepki  boljawlar sıpatında qarawǵa boladı.
“Shejire”niń ózinshe janrlıq qásiyetleri bar. Onda tariyxıy dárekler, anıq maǵlıwmatlar menen birge mifologiyalıq materiyallar, anızlar, tariyx tuwralı boljawlar, shamalawlar kóplep qollanıladı. Túrkiy jazıwshılar Rabǵuziy “Qissasul anbiyo”(Payǵambarlar qıssası), Ulıǵbek “Tórt urıs tariyxı”, Abulǵazı “Túrkler shejiresi” sıyaqlı belgili shejireler jazdı. Bul shejireler proza menen jazılǵan , olarda tariyxıy dárekler menen qatar mifologiyalıq, ańızlıq materiyallar paydalanılǵan. Berdaq óz “Shejire”sin qosıq penen jazǵan, shejire janrınıń dástúrli jolların mol paydalandı, yaǵnıy onda miflerdi, ańızlardı, xalıq awzındaǵı hár qıylı áńgimelerdi ónimli qollanadı. Berdaq bul shıǵarmada tariyxıy maǵlıwmatlar, dárekler de az emes. Demek, ol kóp ǵana tariyxıy kitaplar menen de tanıs bolǵan. Sonıń ushın da ol bul shıǵarmasın óziniń kórgen-bilgeni, oqıǵanı hám esitkenleri  tiykarında xatqa túsedi.
 Qullası, bul shıǵarma tek qaraqalpaq xalqınıń tariyxı ǵana emes, sonıń menen birge bárshe túrkiy xalıqlar tariyxı ushın da oǵada áhmiyetli. Avtordıń guwalıq beriwi boyınsha “Shejire” 1894- jılı jazılǵan.
“Shejire”de avtor xalıqlar tariyxın Muxammed  payǵambar zamanınan baslaydı. Túrkiy xalıqlardıń shıǵısın usı zamanǵa ushlastıradı. Bunnan soń túrkiy xalıqlardıń qáwimlerge, urıwlarǵa  bóliniwin hám olardıń birlesip xalıq bolıwın bayanlaydı. Túrkiy xalıqlardıń ózbek, qazaq, túrkmen  hám qaraqalpaq xalıqlarınıń bolıwın,olardıńn xalıq bolıp qáliplesiwin, jaylaǵan jerlerin áńgime etedi
Shayırdıń shıǵarmalarında onıń sol dáwirdegi  tártiplerge, tek hayal-qızlardı oshaq basınıń adamı dep qarawshı feodallıq kózqarasqa pútkilley qarsı bolǵanlıǵın ayqın kóremiz. 
        Berdaq  hayal-qızlar huqıqı, teńligi haqqındaǵı pikirleri boyınsha óz zamanlaslarınıń kópshiliginen alda boldı. Berdaq  bul tuwralı batıl, progessiv demokratiyalıq pikirler ayttı, hayal-qızlarǵa húrmet, súyispenshilik sezimlerin bildirdi,olardıń pákligin, gózzallıǵın jırladı. Bunnan soń qaraqalpaqlardıń úlken hám kishi bóliniw procesin  qarap ótedi. Olardıń jawgershilikke ushırap jábirlengenin  aytadı.  Berdaqtıń  kózqarası boyınsha túrkiy xalıqlar, sonıń isjhinde qaraqalpaqlar, ózbekler, túrkmenler,qazaqlar bir jerden tarqalǵan tuwısqan xalıqlar. Olardıń ata-babaları bir, úrp-ádetleri, dástúrleri, turmıs keshiriw tártipleri birdey. Berdaq aldıńǵı oy-pikirler iyesi hám gumanist shayır bolǵanlıqtan jaqın xalıqlar arasındaǵı doslıq hám tuwısqanlıq baylanıslardı aldıńǵı orınǵa qoyadı.Sonıń menen birge  Berdaqtıń “Shejire”si belgili bir milliy ideyanı sáwlelendiriwge baǵdarlanǵan. Onıń baslı ideyalıq mazmunı qaraqalpaq xalqınıń ótmishi, onıń xalıq sıpatında basqa xalıqlar arasında tutqan ornı,onıń keleshektesi táǵdiri bolıp esapalandı. Berdaq “Shejire”si-XIX ásir  qaraqalpaq ádebiyatlarınıń biyik shıńı.
                                        Berdaqtıń tariyxıy temadaǵı poemaları
     Berdaq óz xalqınıń tariyxı, ótkendegi ómiri menen jaqsı qızıqqan shayırlardıń biri bolıp tabıladı.Shayırdıń qálemine tiyisli “Shejire”, “Xorezm”, “Amangeldi”, “Aydos baba”, “Ernazar biy” poemaları usınıń dálili bola aladı.
   Álbette Berdaq tariyxıy faktlerdi dálme-dál súwretlemese de xalıq táǵdirinde úlken iz qaldırǵan waqıyalardı ózininń túsiniginshe sáwlelendirgen.Sol ushın  da qaraqalpaq xalqınıń  tariyxın izertlewshi belgili ilimpazlar Berdaqtıń bul poemaların tariyx ushın oǵada bay materiyal beretuǵın shıǵarmalar ekenin ayrıqsha atap ótedi. 
                        	      “Aqmaq patsha” dástanı.
“Aqmaq patsha” dástanı Berdaqtıń úlken dóretiwshilik tabısı bolıwı menen buirge  qaraqalpaq ádebiyatınıń eń iri esteligi bolıp esaplanadı. Shıǵarmada bir qansha áwladlardıń ómiri, uzaq waqıtlar arasındaǵı waqıyalar, tutas bir úlken dáwirdi ashıp beretuǵın hádiyseler sóz etiledi. Dástanda Berdaqtıń gumanistlik, demokratiyalıq ideyalar, kózqrasları keń hám ótkir sáwlelelenedi.Shıǵarmanıń tiykarǵı ideyalıq mazmunı ezilgen xalıqlardıń arzıw-ármanları menen tıǵız baylanıslı. Shıǵarmanıń baslı qaharmanları  Gúlim hám Gúlzar, Záriw obrazları arqalı Berdaq xalıqtıń jaqtılıqqa umtılıw tileklerin sóz etse, ekinshi jaǵınan, Aqmaq patsha hám onıń jálladlarınıń obrazı arqalı despotizmge (zulımlıqqa) tiykarlanǵan xanlıq dúzimdi, ol dúzimge tán hár túrli jırtqıshlıq hám eziwshilikti áshkara etedi.
	Syujeti. Óziniń zulımlıǵı menen atı shıqqan patsha xalıqqa qattı qısım kórsetedi, perzentsizligin bánelep, elden sulıw  qızlar jıynaydı. Patshanıń qolına túsken sonday qızlardıń  biri jas Gúlim boladı. Shıǵarma Gúlimniń kórgen  azapları, onnan Gúlzardıń tuwılıwı, h.b.áńgimelerdi ishine alıp, kompoziciyalıq jaqtan sheber qurılıwı menen ajıratılıp turadı. Aqmaq patshanıń óz qızlarına  kewil beriw epizodların Berdaq jerkenishli sezimler menen súwretleydi. Syujet patshanıń qısımına shıdamaǵan  xalıqlardan bas kóterip, Aqmaq patshanı óltiriwi menen tamamlanadı.Óz dóretiwshiligi  dawamında  ádilliktiń, hayal-qızlar teńliginiń jırshısı bolǵan shayır bul shıǵarmasında óz erkin qorǵawǵa  uqıplı, gúressheń hayal-qızlardıń obrazın jasadı. Shıǵarmanıń keyninde xalıq zulım Aqmaq patshaǵa qarsı shıǵıp, miyrimsiz qandı óltirip, baxıtlı turmısqa erisedi. Ádalatlıq, hadallıq, baxıt ushın gúres “aqmaq patsha” shıǵarmasınıń tiykarǵı ideyalıq mazmunın quraydı.
   Shıǵarmanı oqıǵanda eń aldı menen oqıwshınıń kóz aldında turatuǵın Gúlim obrazı. Berdaq Gúlim obrazın hár  tárepleme tolıq bere bilip,oǵan eń jaqsı  adamgershilik sıpatlardń jámlegen. Bul sıpatalr mártlik, aqıllılıq hám ziyreklilik, ata-anaǵa miyirbanlıq, shıdamlılıq, tapqırlıq hám t.b bolıp esaplanadı.
        Juwmaq.Ullı demokrat shayırdıń shıǵarmaları respublikamızda kóp mártebe basılıp shıqtı, sonday-aq rus, ózbek, qazaq, qırǵız, túrkmen hám basqa da tillerde óz aldına kitaplar bolıp baspadan shıqtı. Bunıń bári ullı shayırǵa degen tereń xalıq súyiwshiligin kórsetedi. Berdaq-ullı Nawayı, Fizuli, Maqtumqul, Abay sıyaqlı túrkiy poeziyanıń jarıq juldúzlarınıń biri.
    Berdaqtıń miyrasın izertlewshiler, dóretiwshiligi  tuwralı pikir aytqan belgili ilimpazlar onıń shıǵarmalarınıń baslı belgisi xalıqshıllıq, demokratizm hám joqarı kórkemlik ekenligin atap kórsetedi.
                                    Berdaq—xalıq  danıshpanı
      Kórkem   shıǵarmanıń  tiykarǵı  wazıypası  kewilge  yosh,  júrekke  jıllılıq   baǵıshlaw,  insannıń   keypiyatın   kóteriw.
        Berdaq  poeziyasınan  aqılımız  bayıp,  oy-pikirimiz  ósedi.   Onıń  dóretpelerinen   janǵa  ráhát, geyde   tereń  oyǵa   shúmip,  geyde  ayanısh   qıyalǵa   salatuǵın,  sıyqırlı  tásirlerinen   zawıqlanıp,  ruwxıy  kamallıqqa  umtılıp, insanıylıqqa   hám  óz  haslımızǵa    qaytqanday  bolamız.  Ol  dáwirdegi  babalarımızdıń   qanday   iri  bolǵanlıǵına  marapatlanıp,  ózimizdiń   qanshelli   maydalanıp   ketkenimizdi  de   kóremiz.
      Shınında   da  Berdaqtıń   pikir  dúnyasına   kirgen  adam   bir  biyik   tóbege  shıqqanday  bolıp,   dógeregine  qaraydı.   Onda  dúnyanıń  keńligin,   onıń   máńgiligin   kórip,  Berdaqtıń   «bul dúnya  uzaq  jol  atańnan  qalǵan»  degennen,  kewilge  túyilgen  nárselerdiń   mayda-shúyde  ekenligin   túsinemiz.
Onıń   kewli  ósedi,  máńgilikke   umtıladı,  dóretiwge  asıǵadı.  Sebebi,  ol   júrekke  zerde   saladı,  tuyǵılar  álemine   alıp  ketedi,  aqıl-parasatın  kúsheytedi.   Onıń  poeziyasında   xalıqtıń   arzıwları,   eldiń   ǵamın  oylaw   kórinip  turadı.   Onıń   júregi    xalıq   qálbi  menen   birge   soǵadı.   Nátiyjede   oǵan   «Berdimurat   xalıqtı,  xalıq  Berdaqtı,  jalǵızınday  kórer  jannan   jaqsıraq»  dep   tolǵanıwına  huqıq   beredi.
	Shayırlıq talantı
 Xalıq arasında Berdaqta shayırlıq talanttıń payda bolıwı haqqında birneshe ápsanalar bar. Birewleri, Berdaq uyqılap atırǵanda shayırshılıq onıń túsine engen deydi. Birewleri Berdaq bala gezinde bir toǵayda qosıqtı yadtan boratqan. Onıń shayırshılıǵı sonnan baslanǵan desedi. Taǵı birewler - Berdaq on eki jasında baspaq baǵıp júrip qosıq shıǵara baslaǵan deydi.
Bulardıń barlıǵı - Ullı qaraqalpaq shayırınıń ájayıp talantın túsindiriwge umtılıwlardıń bolǵanlıǵın kórsetedi.
Jarlıshılıq shayırdı ellerdi geziwge májbúr etti. Ol Buxarada, Xiywada hám basqa da qalalarda boldı. Qaytıs bolıwınıń aldında rus hákimshiligi Ámiwdárya bóliminiń orayına Petro-Aleksandrovskge (Tórtkúl) shaqırdı, biraq shayır oǵan baratırıp awırıp, joldan qayttı.
           Bul shaqırıqtıń maqseti, shayırdıń óziniń shıǵarmaların hám basqa da ádebiy shıǵarmalardı jazıp alıw bolsa kerek. Sebebi, shayır tariyxıy hám folklorlıq materiallardı jaqsı bilgen. XIX ásirdiń aqırı XX ásirdiń basında xalıq arasınan tariyxıy-folklorlıq materiallardı jazıp alıw ámelge asırılǵanın esapqa alsaq, bul boljaw shınlıqqa jaqın keledi. Máselen sol dáwirlerde "Alpamıs" dástanı xalıq awzınan jazıp alınǵan. Berdaq dúnyadan ótkennen keyin úsh jıl ótken soń I.A.Belyaev qaraqalpaqlar haqqında kóp sanlı tariyxıy, ádebiy, lingvistikalıq maǵlıwmatlardı jazıp alǵan, olardıń ishinde Berdaqtıń "Shejire"si de bolǵan.(Dawamı bar)
    Marat Nurmuxamedovtıń "Berdaq - Qaraqalpaq xalqınıń ullı shayırı" kitabınan. Nókis, 1979-jıl. "Berdaqtıń "Shejire"si - jılnamanıń qısqasha mazmunı - qaraqalpaqlardıń, urıwlardıń, qáwimlerdiń, Oraylıq Aziya xalıqlarınıń, olardıń atlarınıń kelip shıǵıwı haqqındaǵı jazba derekler hám awızsha ańızlar tiykarında aytılǵan shayırdıń áńgimesi. "Shejire" - gúmansız júdá bahalı hám qızıq tariyxıy-etnografiyalıq derek, oǵan hár qıylı tarawdaǵı ilimpazlardıń bir neshe áwladı dıqqat awdardı hám awdara beredi".
. "Shejire" - Berdaqtıń hám shayır, hám ilimpaz ekenin kórsetedi. Onda tek qaraqalpaq xalqına emes, al tuwısqan xalıqlarǵa da tiyisli faktler bar.
Berdaq shıǵarmalarındaǵı tematikalıq baylıq hám keńlik, xalıq tiliniń baylıǵı hám obrazlılıǵı, qosıqtıń poetikalıq formalarınıń jetiliskenligi, eń baslısı - tereń ideyalıq mazmun, xalıqshıllıq, haqıyqatshıllıq hám gumanizm onıń shıǵarmalarınıń máńgi jasaytuǵınlıǵın támiyinleydi".  (M.Nurmuxammedov).
                              Berdaq shayır menen Ájiniyaz shayırdıń aytısı
         Bir kúni Ernazar atalıq, Ádil atalıq degen óz zamanınıń kózge kóringen adamları Shımbayda Dáwlet pushıqtıń úyinde otır eken. Bulardıń ústinde Berdaqta bar eken. Sol jerde otırǵanlardıń birewi qalaǵa Ájiniyaz axunnıń kelgenligin aytadı. Otırǵan atalıqlar bunı esitip:
- Bul eki shayırdı aytıstırıp, tamashasın kóreyik, - desip, bir adamdı Ájiniyazdı mirát etiwge jiberipti.
  Jibergen adamı kóp uzamay sol jerge Ájiniyaz axundı alıp keledi. Ájiniyaz kelgenler menen amanlıq sorasıp bolıp:
  - Búgin Shımbayǵa bazarlap kelip edim, sizler shıqırıp atır degen soń kelip turǵanım, - depti.
  Sonda atalıqlar:
  - Siz atıńız kóp jerlerge taraǵan belgili adamsız. Sizdi Berdaq shayır menen tanıstırıp, tamasha kóreyik dep shaqırtıp edik, - deydi. - Berdaq shayırdı mende esitetuǵın edim. Usı otırǵanlardıń ishinde qaysısı Berdaq bala? – dep soraptı Ájiniyaz.
  - Mine mınaw otırǵan bala, - dep, olar Berdaq shayırdı kórsetedi.
Ájiniyaz Berdaqqa qarasa, bala aytısıwǵa júdá qumar bolıp otırǵan eken. Sonda ,jiniyaz axun Berdaqqa qarap turıp:
  - Qáne, atalıqlardıń bul sózine ne deyseń? Aytısaǵoysaqpeken? – dep soraydı.
  - Jaqsı aǵa, bir maydan tamasha bereyik, - depti Berdaq.
Sol waqıtta Ájiniyaz axun turıp:
  - Qoy, inim, bular eki iytti talastırıp tamashasına qaraǵanday etejaq bizlerdi, - deydi.
Berdaq sóz mánisin túsinip, dım úndemepti.
Sóytip Ájiniyaz ornınan turıp:
  - Al endi, atalıqlar, jumıslarıńız pitse, bizler qaytamız, - dep ketip qalıptı.
Ájiniyaz eline barǵannan keyin hayalınıń aǵası molla Ibadulla degen kisi:
  - Nege Berdaq penen aytıspadıń? – dep soraydı.
Sonda Ájiniyaz:
  - Eger de men aytısıp arab-parsı sózleri menen aralastırıp qosıq shıǵarǵanımda, ol túsinbey qaladı. Sonıń ushın men onı qısındırmayın degen oy menen aytıspadım, - dep juwap beripti
                            «ARXIVLER - TARIYX AYNASÍ»
1978-jıl, fevral.
Nókis qalasında Qaraqalpaq xalqınıń dańqlı perzenti hám ullı shayır Berdaq (Berdimurat) Ǵarǵabay ulınıń tuwılǵanına 150 jıl tolıwına arnalǵan saltanatlı májilis prezidiumı.
1978-jılı ullı shayır Berdaq Ǵarǵabay ulınıń tuwılǵanına 150 jıl tolıwı respublikamızda saltanatlı túrde belgilengen. Tashkent, Moskva, Kiev, Dushanbe, Alma-Ata, Frunze, Ashxabat, Baku, Kazan  hám basqa da kóplegen qalalardan ádebiyat wákilleri Nókiste miyman bolıp, ullı shayırdıń yubiley saltanatında qatnasqan. 1981-1982-jılları ádebiyat, kórkem-óner hám arxitekturanıń eń jaqsı shıǵarmaları ushın Berdaq atındaǵı mámleketlik sıylıq berilgen ǵayratkerler:
Ádebiyat tarawında: Babash Ismailovqa - bir tomlıq "Shıǵarmaları" ushın;
Balalar ádebiyatı tarawında: Ǵalım Seytnazarovqa - "Dawıllar arasınan" povesti ushın;
Muzıka óneri tarawında: Maqset Xojaniyazovqa - 1978-1982-jıllardaǵı koncerti ushın;
Súwretlew hám monumentallıq kórkem-óner tarawında: Jollıbay Izentaevqa - "Dáslepki komsomolecler", "Úmit jolı" jumısları ushın;
Farxad Esenǵalievke, Muzaffar Ishanovqa - Nókis temir jol vokzalın, "Tashkent" miymanxanasın, Pionerler sarayın kompleksli bezegeni ushın;
Arxitektura tarawında: Karim Molutovqa, Ruvin Nemerovskiyge, Valentin Klevancovqa - ullı qaraqalpaq shayırı Berdaqtıń esteligin qurǵanı ushın.

                            Berdaq  shayırdıń atı máńgilesti.
Berdaq atindag’ı Qaraqalpaq  a’debiyatı tariyxı mámleketlik muzeyi 
Qaraqalpaq xalqinin' ulli , danishpan shayiri Berdaq G’arg’abay ulinin’ 170-jilliq yubileyin joqari da’rejede o’tkiziw ma’qsetinde 1998- jil 20- may sánesinde qabıl etilgen Ózbekstan Respublikası Ministrler keńesiniń 220-san qararına muwapıq Nókis qalasında Berdaq atındaǵı Qaraqalpaq mámleketlik universitrti qasında Berdaq milliy muzeyi shólkemlestirildi. Muzey 2002 jıl 1mart sánesinen baslap óz jumisin basladi.
[bookmark: _GoBack]
   Ózbekstan Respublikası Ministrler keńesiniń 2021- jıl 13 apreldegi 206-sanlı qararı hám Qaraqalpaqstan Respublikası ministrler keńesinin’ 2021- jıl 15 apreldegi 122-sanlı qararına muwapiq Berdaq milliy muzeyi, Berdaq atindag’ı Qaraqalpaq ádebiyati tariyxi mámleketlik muzeyi bolıp qayta shólkemlestirildi. 
  Muzeydiń uliwma jer maydanı 1,26ga , úsh qabattan ibarat bolıp, úlken bir hám 6 kishi gúmbezden ibarat. Berdaq muzeyiniń proektin belgili arxitektor , Berdaq atındaǵı mámleketlik sıylıqtıń laureatı iyesi Orınbay Tóreniyazov tárepinen islengen.
Berdaqtıń shıǵarmaların jıynawǵa, járiyalawǵa, izertlewge hám bahalawǵa óziniń úlesin qosqan qaraqalpaq ilimpazları menen shayırları: A.Muwsaev, Sh.Xojaniyazov,  A.Begimov, M.Dáribaev, N.Dáwqaraev, A.Dabılov, Q.Ayımbetov, I.Saǵitov, O.Kojurov, S.Bassin, M.Nurmuxamedov, G.Esemuratova, Q.Maqsetov, A.Murtazaev, M.Tilewmuratov, X.Xamidov, A.Karimov, Ó.Álewov, J.Bazarbaev, O.Bekbawlov, K.Mambetov, K.Xudaybergenov, N.Japaqov, N.Orınbaev, I.Yusupov, T.Jumamuratov, U.Rametullaev, Q.Bayniyazovlar.

